
	Flokkur: 4. flokkur
 
	Lærari: Jón Højsted 

	Skúlaár: 2009-10


	Lærugrein: Støddfrøði

	Tímar um vikuna: 5


	Lærugreinaøki hetta skúlaárið: 
· Brot
· Kommatøl

· Krossskipanin

· Geometri

· Býting

· Annað, eitt nú keyp og prísir, Rómaratøl, Føroyar, Tøl og tekstir, Ferðsla, praktisk/aktiv rokning
· Innlating og tabellur


	Mál fyri hvørt einstakt lærugreinaøki: 
· Málið er fyri øll økini, at næmingarnir allir duga økini í størri og minni mun, tá ið vit hava arbeitt við teimum. 
· Annars er málið sum heild, at næmingarnir í árinum læra at seta seg inn í uppgávurnar á nøktandi hátt sjálvi, tvs. lesa tær væl og virðiliga, og út frá tí finna út av, hvat spurt verður um, innan farið verður undir at loysa tær. Málið er, at tey veruliga hava skilt uppgávuna, t.d. tekstin og spurningin, áðrenn tey spyja um hjálp, tí tey ikki megna at loysa uppgávuna.



	Arbeiðsháttur: 
Í undirvísingini verður miðað ímóti, at allir næmingarnir fáa hóskandi avbjóðingar, sum er ein fortreyt fyri, at teir trívast og mennast í lærugreinini. Hetta inniber, at teir fakliga sterku ella veiku næmingarnir sum heild ikki skulu hava somu uppgávur.
Út frá hesi hugsan, verður arbeiðshátturin skipaður soleiðis, at næmingarnir bert í ávísan mun fáa felags undirvísing t.d. frá talvuni. Tó verður felags undirvísingin ofta nýtt, tá ið nýggj evni koma fyri, og tá ið næmingar hava framløgur í samband við gjørdar uppgávur. 

Vanliga arbeiðsgongdin verður hon, at næmingarnir fáa at vita, hvørjar uppgávur skulu gerast, og so verða hesar loystar annaðhvørt einsæris ella í smáum bólkum. 
Tá ið arbeitt verður í bólkum er ymiskt, hvussu teir vera samansettir. Talan kann t.d. verða um, at seta sterkar og veikar næmingar saman ella at býtt verður eftir, hvussu sterkir næmingarnir eru fakliga.
Av tí at næmingarnir í flokkinum sum er hava eitt rímiliga gott arbeiðslag, er útgangsstøðið, at næmingarnir í stóran mun kunnu arbeiða við uppgávum, uttan at lærarin er hjá teimum. Hetta hevur tann fyrimun við sær, at betri orka er at hjálpa teimum fakliga veiku næmingunum.

Uppgávuúrslitini skulu antin gjøgnumgangast saman við læraranum ella leggjast fram fyri flokkinum.



	Tilfar og amboð: 
· Grundbók: Skygni 4 og tilhoyrandi tilfar

· Annað bókligt viðkomandi tilfar, t.d. Kolorit og smá rit
· Teldan: Exel og ymsar heimasíður, sum hýsa viðkomandi tilfari, t.d. matematikbogen.dk, pitelitten.dk, snar.fo og aðrar líknandi síður

· Umhvørvið og náttúran


	Eftirmeting – nær og hvussu: 
Eftirmett verður við smáum royndum, sum eru partur av grundbókini, umframt við RM 4 roynd, ið staðfestir, hvørji øki hvør einstakur næmingur megnar ella ikki megnar. Harumframt er ætlanin at eftirmeta undirvísingina saman við hinum støddfrøðislærarunum í toyminum.


	Ársætlan latin inn – dagfesting: 

16. september 2009

	Undirskrift lærarans: 

Jón Højsted 

